
КОМИ РЕСПУБЛИКАСА ЮРАЛЫСЬЛӦН

ИНДӦД
Коми Республикаса Юралысь бердын 

студенческӧй уджалан отрядъяслӧн удж серти координационнӧй сӧвет котыртӧм йылысь
Шуа:

1. Котыртны Коми Республикаса Юралысь бердын студенческӧй уджалан отрядъяслӧн удж серти координационнӧй сӧвет да вынсьӧдны сэтчӧ пырысь лыдсӧ 1 №-а содтӧд серти.

2. Вынсьӧдны  Коми Республикаса Юралысь бердын студенческӧй уджалан отрядъяслӧн удж серти координационнӧй сӧвет йылысь положение 2 №-а содтӧд серти.
3. Тайӧ Индӧдсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти координируйтӧ том йӧз политика юкӧнын канму политика збыльмӧдӧмын Коми Республикаса олӧмӧ пӧртысь власьт органъяслысь уджсӧ. 

4. Тайӧ Индӧдыс вынсялӧ сійӧс кырымалан лунсянь. 
Коми Республикаса Юралысь





            В. Гайзер

Сыктывкар

2015 вося рака тӧлысь 2 лун

26 №
ВЫНСЬӦДӦМА

Коми Республикаса Юралысьлӧн

2015 во рака тӧлысь 2 лунся 26 №-а Индӧдӧн

(1 №-а содтӧд)
Коми Республикаса Юралысь бердын студенческӧй уджалан отрядъяслӧн удж серти координационнӧй сӧветӧ
ПЫРЫСЬЯС
	Гайзер В.М.
	-
	Коми Республикаса Юралысь (Координационнӧй сӧветса веськӧдлысь)

	Николаева Т.Н.
	-
	Коми Республикалӧн Веськӧдлан котырса Веськӧдлысьӧс вежысь (Координационнӧй сӧветса веськӧдлысьӧс вежысь)

	Тельнов В.Н.
	- 
	Коми Республикаса том йӧз агентствоса юрнуӧдысь (Координационнӧй сӧветса секретар)

	Башкиров С.П.
	-
	“Россияса студентъяслӧн отрядъяс” том йӧзлӧн ставроссияса ӧтйӧза организациялӧн Коми дінму юкӧдувса юрнуӧдысь (сёрнитчӧм серти)

	Безгодов Д.Н.
	-
	“Ухтаса техническӧй канму университет” вылыс тшупӧда уджсикасӧ велӧдан федеральнӧй канму сьӧмкуд учреждениелӧн велӧдан-быдтан удж да социальнӧй юалӧмъяс кузя веськӧдланінса начальник – проректор (сёрнитчӧмӧн)

	Газизов Д.Д.
	-
	“Сыктывкарса канму университет” вылыс тшупӧда уджсикасӧ велӧдан федеральнӧй канму сьӧмкуд учреждениеса  Том йӧз политика да социальнӧй юалӧмъяс серти департаментлӧн патриотическӧя да гражданскӧя быдтан шӧринса юрнуӧдысь (сёрнитчӧмӧн) 

	Ганов М.А.
	-
	Коми Республикаса удж да йӧзӧс социальнӧя доръян министрӧс вежысь

	Гибеж А.А.
	-
	Коми Республикаса промышленносьт да транспорт сӧвмӧдан министрӧс медводдза вежысь 

	Жеребцов С.В.
	- 
	Коми Республикаса том йӧз агентствоса бала удж нуӧдан да том йӧзӧс уджӧн могмӧдан юкӧнса начальник 

	Конакова О.И.
	-
	Коми Республикаса экономика сӧвмӧдан министрӧс вежысь

	Колесников В.А.
	-
	Коми Республикаса йӧзлысь дзоньвидзалун видзан министрӧс медводдза вежысь

	Линько А.А.
	-
	Коми Республикаын пытшкӧс делӧяс министерстволӧн полицияса начальникӧс вежысь (общественнӧй пӧрадок видзӧм кузя) (сёрнитчӧмӧн) 

	Мартюшев И.А.
	-
	“Канму службаӧ да веськӧдлыны велӧдан Коми республикаса академия” вылыс тшупӧда велӧдан канму учреждениелӧн инновация технологияяс да велӧдӧм бурмӧдан юкӧнса начальник (сёрнитчӧмӧн)

	Можегов А.А.
	-
	Коми Республикаса архитектура да стрӧитчӧм министрӧс медводдза вежысь

	Нестеров И.В.
	-
	Коми Республикаса туй агентствоса юрнуӧдысьӧс медводдза вежысь

	Сурина С.В.
	- 
	Коми Республикаса йӧзӧс велӧдан министерстволӧн уджсикасӧ велӧдан да наука юкӧнса начальник

	Туркина С.Н.
	-
	“С.М. Киров нима Санкт-Петербургса лесотехническӧй канму академия” вылыс тшупӧда уджсикасӧ велӧдан федеральнӧй канму сьӧмкуд учреждениелӧн Сыктывкарса вӧр институтлӧн (филиаллӧн) директорӧс быдтан-велӧдан удж кузя вежысь (сёрнитчӧмӧн) 

	Фролов Д.А.
	-
	Коми Республикалӧн печать да юӧр сетан агентствоса юрнуӧдысьӧс вежысь

	Хоробрых П.В.
	-
	Коми Республикаса видз-му овмӧс да сёян-юан министрӧс вежысь

	Хохлов А.В.
	-
	Коми Республикаса йӧзӧс уджӧн могмӧдӧмӧн веськӧдланінса начальникӧс медводдза вежысь.


ВЫНСЬӦДӦМА

Коми Республикаса Юралысьлӧн

2015 во рака тӧлысь 2 лунся 26 №-а Индӧдӧн

(2 №-а содтӧд)
Коми Республикаса Юралысь бердын студенческӧй уджалан отрядъяслӧн удж серти координационнӧй сӧвет йылысь 
ПОЛОЖЕНИЕ 
1. Коми Республикаса Юралысь бердын студенческӧй уджалан отрядъяслӧн удж серти координационнӧй сӧвет (водзӧ – Сӧвет) лоӧ Коми Республикаса Юралысь бердын координационнӧй органӧн, кодӧс котыртӧма студенческӧй уджалан отрядъяслысь удж сӧвмӧдӧм могысь, гожся каникулъяс дырйи том йӧзлы уджалан местаяс лӧсьӧдӧм могысь, том йӧзлӧн да студентъяслӧн уджӧн бура вӧдитчӧм могысь, найӧс социальнӧя доръян юалӧмъяс олӧмӧ пӧртӧм могысь, ассьыныс енбиалун, уджалан вынйӧр збыльмӧдӧм вылӧ том йӧзӧс ышӧдӧм могысь, Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь, ӧтйӧза ӧтувъяслысь да организацияяслысь удж координируйтӧм могысь Коми Республика мутасын студенческӧй отрядъяслӧн нуӧдан уджлы отсалӧм вылӧ.

2. Сӧвет аслас уджын подуласьӧ Россия Федерацияса Оланподув, Коми Республикаса Оланподув, Россия Федерацияса да Коми Республикаса нормативнӧй инӧда актъяс, а сідзжӧ тайӧ Положение вылӧ.

3. Сӧвет сылы сетӧм могъяссӧ збыльмӧдӧ Коми Республикаса олӧмӧ пӧртысь власьт органъяскӧд, Коми Республикаын меставывса асвеськӧдлан органъяскӧд, ӧтйӧза котыръяскӧд, а сідзжӧ мукӧд организациякӧд ӧтув уджалӧмӧн.

Сӧветӧ пырысьясӧс вынсьӧдӧ да вежӧ Коми Республикаса Юралысь.
4. Сӧветлӧн медшӧр могъясӧн лоӧны:

 Коми Республикаын студенческӧй уджалан отрядъяслысь удж сӧвмӧдӧмын медколана нырвизьяс индӧм кузя вӧзйӧмъяс лӧсьӧдӧм;

 Коми Республикаса олӧмӧ пӧртысь власьт тэчасын органъяслысь, Коми Республикаын меставывса асвеськӧдлан органъяслысь, велӧдан организацияяслысь, ӧтйӧза котыръяслысь да мукӧд организациялысь уджсӧ студенческӧй уджалан отрядъяслысь удж котыртан юалӧмъяс кузя координируйтӧм;

Коми Республикаын студенческӧй уджалан отрядъяслысь удж котыртӧмсӧ бурмӧдӧм кузя корӧмъяс да вӧзйӧмъяс лӧсьӧдӧм;

Коми Республикаын студенческӧй уджалан отрядъяслӧн удж нуӧдӧмлы отсӧг сетан юкӧнын уджтасъяс да мероприятиеяс збыльмӧдӧм кузя вӧзйӧмъяс видлалӧм;

Коми Республикаын студенческӧй уджалан отрядъяслысь уджӧ босьтчӧмлы кывкӧртӧд вӧчӧм да сійӧс донъялӧм, водзмӧстчысьяслы отсалӧм да студентъясӧс уджӧн могмӧдӧмын выль матыстчӧмъяс, формаяс да методъяс уджӧ пыртӧм;

Коми Республикаын студенческӧй уджалан отрядъяслӧн уджлы мониторинг нуӧдӧм;

Коми Республикаын студенческӧй уджалан отрядъяслӧн удж дорӧ йӧзӧс ышӧдӧм да  ӧтйӧза бур видзӧдлас лӧсьӧдӧм.

5. Сылы сетӧм могъяс збыльмӧдӧмын Сӧвет вермӧ:

урчитны  Коми Республикаын студенческӧй уджалан отрядъяслысь ӧтмунӧм сӧвмӧдӧмын медколана нырвизьяс;

лӧсьӧдны Коми Республикаса олӧмӧ пӧртысь власьт органъясӧн йитӧд кутан ног серти вӧзйӧмъяс студенталан том йӧзӧс недыр кадся да сезона уджӧн могмӧдӧм котыртӧм кузя могъяс да балаяс сӧгласуйтӧм да збыльмӧдӧм могысь;

урчитан пӧрадокын корны да босьтны Коми Республикаса олӧмӧ пӧртысь власьт тэчасын органъяссянь, Коми Республикаса муниципальнӧй районъяслӧн муниципальнӧй юкӧнъясса да кар кытшъяслӧн муниципальнӧй юкӧнъясса администрацияяссянь, организацияяссянь да предприятиеяссянь Сӧветлы удж нуӧдӧм вылӧ колана юӧр;

видлавны асланыс заседаниеяс вылын Сӧветлӧн компетенцияӧ пырысь юалӧмъяс да примитны на серти помшуӧмъяс;

корны участвуйтны Сӧветса заседаниеясын Коми Республикаса олӧмӧ пӧртысь власьт тэчасын органъясысь, Коми Республикаса муниципальнӧй районъяслӧн муниципальнӧй юкӧнъясса да кар кытшъяслӧн муниципальнӧй юкӧнъясса администрацияяс, организацияясысь да предприятиеясысь петкӧдлысьясӧс.

6. Сӧветлӧн заседаниеяс лоӧны сылӧн шӧр уджалан формаӧн. Сӧветса заседаниесӧ чукӧртӧны коланлун серти Сӧветса веськӧдлысьӧн ас кӧсйӧм серти либӧ Сӧветӧ пырысьясӧн вӧзйӧм серти, но оз гежӧдджыка кыкысь вонас. Сӧветса заседание тыр вына,  сэні кö эмӧсь джынсьыс абу этшаджык сэтчӧ пырысьяс.

7. Сӧвет нуӧдӧ ассьыс уджсӧ быдвося план вылӧ мыджсьӧмӧн. Уджалан плансӧ лӧсьӧдӧны ӧтвылысь Сӧветӧ пырысьяслысь вӧзйӧмъяс пыртӧмӧн да вынсьӧдӧ Сӧветса веськӧдлысь быд во ӧшым тӧлысь 25 лунысь оз сёрджык.

8. Сӧветлӧн уджӧн юрнуӧдӧ Сӧветса веськӧдлысь, а кор сійӧ абу, то сылӧн тшӧктӧм серти – Сӧветса веськӧдлысьӧс вежысь.

Сӧветса веськӧдлысь:

1) збыльмӧдӧ Сӧветлысь колана могъяс;

2) вынсьӧдӧ Сӧветлысь уджалан план;

3) индӧ Сӧветса заседание нуӧдан места да кад;

4) вынсьӧдӧ Сӧветса заседаниелысь сёрнитанторсӧ;

5) нуӧдӧ Сӧветса заседание;

6) кырымалӧ Сӧветса заседаниеяслысь сёрнигижӧдъяс, сэтысь выпискаяс да Сӧветлысь мукӧд документ;

7) сетӧ збыльмӧдӧм вылӧ Сӧветса веськӧдлысьӧс вежысьлы да Сӧветса секретарлы  колана тшӧктӧмъяс;

8) видзӧдӧ Сӧветса помшуӧмъяс збыльмӧдӧм бӧрся.

9. Сӧветса веськӧдлысьӧс вежысь:

1) участвуйтӧ Сӧветса заседаниеяс вылӧ петкӧдӧм юалӧмъяс дасьтӧмын;

2) олӧмӧ пӧртӧ Сӧветса веськӧдлысьлысь уджмогъяс сэк, кор сійӧ абу.

10. Сӧветса секретар:

1) дасьтӧ Сӧветлы уджалан планъяс, лӧсьӧдӧ Сӧветса заседаниеяслысь сёрнитанторъяс, дасьтӧ Сӧветса заседаниеяс дорӧ материалъяс да Сӧветса помшуӧмъяслысь балаяс;

2) юӧртӧ Сӧветӧ пырысьяслы Сӧветса ӧчереднӧй заседаниелӧн нуӧдан места, кад да сёрнитантор йылысь, могмӧдӧ найӧс колана справочнӧй да юӧртан материалъясӧн;

3) оформляйтӧ Сӧветса заседаниеяслысь да Сӧветса помшуӧмъяслысь сёрнигижӧдъяс;

4) котыртӧ Сӧветса документъяс видзӧм да найӧс обработайтӧм;

5) юӧртӧ став колана йӧзлы Сӧветлӧн помшуӧмъяс йылысь сёрнигижӧд ыстӧмӧн тайӧ Положениеса 15 пунктӧн вынсьӧдӧм пӧрадокын да кадколастъясӧ.

11. Сӧветӧ пырысьяс:

1) пыртӧны Сӧветса заседаниелӧн сёрнитанторйӧ  вӧзйӧмъяс;

2) видлалӧны Сӧветса заседание вылӧ пыртӧм юалӧмъяс;

3) пыртӧны Сӧветса неӧчереднӧй заседаниеяс чукӧртӧм серти вӧзйӧмъяс да примитӧны колана мераяс сылысь помшуӧмъяс збыльмӧдӧм могысь.

12. Сӧветса помшуӧмъясыс примитсьӧны веськыда унджык гӧлӧсӧн Сӧветӧ пырысьясӧн заседаниеын участвуйтысь лыд серти. Сэк, кор гӧлӧс лыдыс ӧткодь, вына гӧлӧссӧ кутӧ Сӧветса веськӧдлысь, а кор сійӧ абу – Сӧветса веськӧдлысьӧс вежысь юрнуӧдысь.
13. Сӧветса заседаниеяслысь сёрнитанторсӧ лӧсьӧдӧ Сӧветса веськӧдлысь Сӧветӧ пырысьяслысь вӧзйӧмъяс тӧд вылын кутӧмӧн.

Сӧветса помшуӧмъяс да корӧмъяс лоӧны вӧзъянаӧн.

14. Сӧветӧ пырысьяслы да корана йӧзлы Сӧветса заседание нуӧдан места да кад йылысь юӧртӧ Сӧветса секретар Сӧветса заседание нуӧдан кадпасӧдз кык уджалан лунысь оз сёрджык.

15. Сӧветса помшуӧмсӧ оформитӧны сёрнигижӧдӧн, кутшӧмӧс кырымалӧ Сӧветса веськӧдлысь либӧ Сӧветса веськӧдлысьӧс вежысь, коді веськӧдлӧ Сӧветса заседание вылын, сійӧс оформитан лунсянь кык уджалан лун чӧжӧн.

Сёрнигижӧдсӧ оформитӧ Сӧветса секретар Сӧветса заседание нуӧдан лунсянь куим уджалан лун чӧжӧн.

Сійӧс кырымалан лунсянь кык уджалан лун чӧжӧн сёрнигижӧдсӧ ыстӧны Сӧветӧ пырысьяслы, Коми Республикаса олӧмӧ пӧртысь власьт тэчасын колана органъяслы, Коми Республикаын меставывса асвеськӧдлан колана органъяслы, мукӧд колана органлы да организациялы.

16. Нормативнӧй инӧда ладмӧдан юалӧмъяс кузя дасьтӧны нормативнӧй инӧда актъяс лӧсьӧдӧм йылысь вӧзйӧмъяс, кутшӧмъясӧс урчитан пӧрадок серти ыстӧны Коми Республикаса канму власьт лӧсялана органъясӧ помшуӧм примитӧм вылӧ.

17. Сӧветӧс техническӧя котыртан да юӧрӧн да донъялан уджӧн могмӧдӧ Коми Республикаса том йӧз агентство.
Л.П. Христофорова - 9949 пас

